
Sitwasyon 1: Roger—Unsa ang makatabang 
kanako nga makalabang sa malisod mga 
panahon? (Mateo 14:13–23)
MANWAL SA SEMINARY ALANG SA BAG- ONG TUGON

Sa Mateo 14:1–12, nahibaloan nato nga giputlan og ulo ni Herodes si Juan nga Magbubunyag. Hunahunaa ang 
mga pagbati nga lagmit nga gibati ni Jesus sa dihang Iyang nadungog nga gipatay ang Iyang higala ug ig- agaw. 

Tun- i unsa ang gibuhat sa Manluluwas sa Mateo 14:13–23, nga mangita ug magmarka sa ebidensiya niini nga 
baroganan: kita makasunod sa ehemplo ni Jesukristo pinaagi sa pagpakita og kaluoy ug pagserbisyo sa 
uban bisan og kita nakasinati sa atong kaugalingong mga kalisdanan. Timan- i nga ang usa ka “dapit nga 
awaaw” (bersikulo 13) kay usa ka mingaw nga dapit.

• Unsa ang imong nakita niini nga mga bersikulo nga nagsuporta niini nga baroganan?

• Unsa ang gibuhat ni Jesus bisan human sa pagkahibalo nga gipatay si Juan nga Magbubunyag?

• Sa unsang paagi nga ang ehemplo sa Ginoo sa dili hinakog nga pagpangalagad makatabang sa usa ka tawo 
nga naglisod?

Si Elder David A. Bednar sa Korum sa Napulog Duha ka Apostoles mitudlo kon sa unsang paagi kita makabaton 
og kinaiya nga sama kang Kristo: 

Ang kinaiya mapadayag, sama pananglit, diha sa gahom nga makaila sa pag- antos sa ubang mga tawo kon 
kita mismo nag- antos; sa abilidad nga makamatikod sa kagutom nga gibati sa uban kon kita gigutom; ug diha 
sa gahom sa pagtabang ug paghatag og kaluoy sa espirituhanong pag- antos sa uban kon kita anaa sa atong 
kaugalingong espirituhanon nga kasakit. Sa ingon, ang kinaiya mapakita pinaagi sa pagtan- aw ug pagtabang sa 
uban kon ugaling ang natural nga tubag sa kinaiyanhon natong pagkatawo mao ang paghunahuna sa ato lang 
kaugalingon. . . . 

. . . Sa pagkatinuod, posible nga kita isip mga mortal nga makapaningkamot diha sa pagkamatarong aron mada-
wat ang espirituhanong mga gasa nga gilangkoban sa kapasidad nga malugwayan ang pagtabang ug makahimo 
og tukmang reaksiyon ngadto sa ubang tawo nga nagsinati sa grabeng hagit o kalisdanan nga nagpabug- at 
kanato sa hilabihan. 

Dili nato maangkon ang ingon nianang kapasidad pinaagi sa hingpit nga determinasyon o personal nga deter-
minasyon. Kondili, kita magdepende ug magkinahanglan sa “mga maayo nga buhat, ug kaluoy, ug grasya sa 
Balaang Mesiyas” (2 Nephi 2:8). (David A. Bednar, gikutlo diha sa Sarah Jane Weaver, “Elder Bednar Addresses 
‘the Character of Christ’ during 2019 Mission Leadership Seminar,” Church News, Hulyo 9, 2019)

Samtang nag- andam ka nga ipaambit ang imong nakat- onan, pamalandongi ang mga kasinatian nga imong 
nasinati sa pagpangalagad sa ubang tawo.

• Ngano kaha nga ang pagpangalagad nga sama kang Kristo makatabang kanato sa atong mga kaugalingong 
mga hagit?

